
12-тәжірибелік тапсырма: Тәуекелдерді бағалау және MVP 
қорғанысы жоспары

Міндеті:  Жобаның тәуекелдерін талдау және өнімді ұсыну әдістерін меңгеру, 
тәуекелдердің  ықтималдығын  бағалау,  стратегияларды  жоспарлау,  сондай-ақ 
соңғы тұсаукесерді (презентацияны) дайындау және жобаны қорғауға дайындалу. 
Бұл кезең жобаның тұрақтылығын қамтамасыз етуге және инвесторлар немесе 
стейкхолдерлер  алдында  өнімді  тиімді  ұсынуға  бағытталған,  өйткені 
тәуекелдерді  ерте  анықтау  қателіктерді  азайтады  және  жобаның  сәттілігін 
арттырады.

Орындалатын тапсырмалар:
 Жобаның тәуекелдерін анықтау (техникалық, нарықтық, қаржылық, ұйымдық, 

заңды, стратегиялық және басқа түрлері, кемінде 5-7 тәуекел).
 Тәуекелдердің ықтималдығын (пайызбен) және салдарларын (төмен, орташа, 

жоғары) бағалау.
 Тәуекелдерді минимизациялау стратегияларын әзірлеу.
 Презентация дайындау (10-15 слайд).
 Қорғаныс жоспарын құру (уақытты бөлу, мүмкін сұрақтарға дайындалу).

Күтілетін нәтижелер:
 Тәуекелдер анықталған (5-7 тәуекел, мысалы, техникалық: API істен шығуы; 

нарықтық: сұраныстың төмендігі; карта құрылған: ықтималдық пайызы және 
салдар деңгейі көрсетілген).

 Стратегиялар әзірленген (әр тәуекелге резервтік жоспар, мысалы, API үшін 
Dropbox баламасы; визуалды карта: Excel-дегі диаграмма немесе Miro-дағы 
матрица).

 Презентация дайындалған (10-15 слайд, құрылымы бойынша: мәселе, MVP, 
тестілеу,  архитектура,  тәуекелдер,  жол  картасы;  қорғанысқа  енгізілген 
тәуекелдер талдауы).

 Қорғаныс  жоспары  құрылған  (5  минут  таныстыру,  сұрақтарға  дайындық; 
нәтиже: қанағаттанушылық 80%-дан жоғары).

 Тестілеу  нәтижесі:  MVP тестілеуінен  алынған  кері  байланыс  (мысалы,  5 
пайдаланушының  80%-ы  қанағаттанған,  жақсартулар:  қосымша  шифрлау 
опциялары).

 Команда  жұмыстары:  талдаушы  –  тәуекелдерді  бағалау  және  карта  құру, 
дизайнер  –  слайдтарды  визуалдау,  менеджер  –  қорғанысты  репетициялау, 
мерзімдерді  бақылау  және  команда  мүшелерінің  (мысалы,  талдаушы  мен 
дизайнердің) арасындағы жұмысты үйлестіру.

Теориялық түсініктемелер:
Тәуекелдерді  бағалау  –  жобаның  сәттілігін  қамтамасыз  етудің  маңызды 

кезеңі, ол мүмкін қауіптерді ерте анықтауға және минимизациялауға мүмкіндік 
береді.

Бағалау  әдісі:  ықтималдық  (пайызбен,  мысалы,  30%)  және  салдар 
(төмен/орташа/жоғары) бойынша матрица құру.



Тәуекелдерді  сандық  бағалау:  Тәуекелдерді  объективті  түрде 
басымдықтандыру үшін "Тәуекел деңгейі" көрсеткішін қолдануға болады. Ол 
келесі формуламен есептеледі:

Тәуекел деңгейі = Ықтималдық (%) × Салдар (балл)
Салдарды баллмен бағалау: Төмен (1 балл), Орташа (2 балл), Жоғары (3 

балл). Жоғары балл жинаған тәуекелдерге бірінші кезекте назар аудару керек.
Стратегиялар:  тәуекелді  қабылдау,  азайту,  ауыстыру  немесе  болдырмау 

(мысалы, резервтік жоспарлар арқылы азайту).
Презентация  және  қорғаныс  –  өнімді  ұсынудың  негізгі  құралы,  ол 

стейкхолдерлерді  сендіруге  көмектеседі.  Құрылымы логикалық  болуы керек: 
мәселеден бастап жол картасына дейін. Қорғаныс кезінде тәуекелдерді талқылау 
сенімділікті арттырады, өйткені ол жобаның дайындығын көрсетеді.

Құралдар (Miro/Excel – талдау үшін; PowerPoint/Canva – слайдтар үшін; 
Zoom  –  репетиция  үшін;  Google  Forms  –  кері  байланыс  үшін)  процесті 
жеңілдетеді,  интеграция  мүмкіндіктері  бар  (мысалы,  Excel-ден  слайдтарға 
деректерді көшіру).

Тәуекелдер картасы (мысал)
1. Техникалық тәуекел: API істен шығуы (30% ықтималдық, жоғары әсер ету).
2. Нарықтық  тәуекел:  Сұраныстың  төмендігі  (40%  ықтималдық,  орташа 

салдарлар).
3. Қаржылық  тәуекел:  Жоғары  шығындар  (20%  ықтималдық,  жоғары 

салдарлар).
4. Ұйымдық тәуекел: Команда мүшелерінің ауысуы (25% ықтималдық, орташа 

әсер ету).
5. Технологиялық  тәуекел:  Интеграция  қателері  (35%  ықтималдық,  жоғары 

салдарлар).
6. Рыноқтық бәсекелестік:  Бәсекелестердің жаңа өнімдері (30% ықтималдық, 

орташа салдарлар).
7. Қауіпсіздік тәуекелі: Деректердің ағып кету қаупі (15% ықтималдық, жоғары 

әсер ету).

Тәуекелдерді анықтау және бағалау 

1 Жобаның мүмкін қауіптерін анықтаңыз (Тәуекелдер картасы).
Сіздің өніміңізде қандай тәуекелдер болуы мүмкін? 5-7 тәуекелді таңдаңыз және 
оларды бағалаңыз (ықтималдық және салдар).
Мысалы: Бұлттық шифрлау өнімі үшін – техникалық тәуекел: API істен шығуы 
(30%  ықтималдық,  жоғары  салдар  –  пайдаланушылар  деректерін  жоғалтуы 
мүмкін).

2 Не істеу керектігін жоспарлаңыз (Тәуекелдер стратегиясы).
Әр тәуекелге стратегия әзірлеңіз: резервтік жоспарлар, превентивті шаралар.
Үздік стратегиялардың мысалы:
 "API істен шықса, резервтік Dropbox API-ға ауысу және апта сайын тестілеу 

жүргізу."



 "Сұраныстың төмендігі  үшін  әлеуметтік  медиа  маркетингін  күшейту  және 
нарық зерттеуін қайталау."

 "Қаржылық шығындар үшін бюджетті оңтайландыру: ашық кодты құралдарды 
пайдалану және шығындарды есептеу."

 "Команда ауысуы үшін кросс-тренинг (әр  мүше басқалардың рөлін  біледі) 
және резервтік мүшелерді дайындау."

3 Нәтижені қорытындылаңыз (Талдау).
Барлық тәуекелдерді Excel немесе Miro-да салыңыз: жоғары ықтималдықты және 
салдарды басымдыққа қойыңыз. Ортақ тенденцияларды анықтаңыз.
Қосымша:  талдауды  визуалдау  үшін  диаграммалар  қосыңыз,  бұл  нәтижені 
түсінікті етеді (мысалы, "Тәуекелдер матрицасы: X осі – ықтималдық, Y осі – 
салдар"). Егер сурет болса, оны талдауға енгізіңіз – бұл тәуекелдердің үлесін 
көрнекі түрде көрсетеді.

Талдау мысалы:
 Нәтиже:  "Анықталған 7  тәуекелдің  4-уі  (57%) жоғары салдарға  ие,  оның 

ішінде техникалық және қауіпсіздік тәуекелдері (ықтималдық орташа 30%). 
Ортақ шағым: интеграция қателері және деректер ағып кетуі (жиілік: 70% 
тәуекелдерде кездеседі)."

 Стратегия:  "Жоғары тәуекелдер үшін превентивті  тестілеу және резервтік 
жоспарлар  енгізу.  Қосымша:  50%  тәуекелдер  нарықтық  және  қаржылық, 
оларға маркетинг және бюджет бақылауы арқылы жауап беру."

 Визуалды  талдау:  Excel-де  жасалған  графикаларды  қосыңыз  (мысалы, 
"Тәуекелдердің үлесі: Техникалық – 40%, Нарықтық – 30%").

4 Тәуекелдер тізілімі (Risk Register) кестесін жасау.
Талдауды жүйелеу үшін төмендегідей кесте үлгісін пайдаланыңыз.  Бұл әрбір 
тәуекелді нақты бақылауға мүмкіндік береді.

Презентация және қорғаныс дайындау 

1. Презентация құрылымы (10-15 слайд)
1. Мәселе және шешім: Жобаның негізгі мәселесі және ұсынылған шешім.
2. MVP сипаттамасы: Минималды өнімнің функциялары және дизайны.
3. Бәсекелестерді  талдау:  Нарықтағы  негізгі  ойыншылар  және  сіздің 

артықшылығыңыз.
4. Монетизация моделі: Жоба қалай табыс табады?



5. Тестілеу  нәтижелері:  Пайдаланушылар  тестілеу  нәтижелері  және  кері 
байланыс.

6. Архитектура: Жүйе архитектурасы және модульдер.
7. Тәуекелдер талдауы: Тәуекелдер картасы, тізілімі және стратегиясы.
8. Жол картасы: Келесі даму қадамдары және жоспар.
9. Команда: Жобаны орындаушылар және олардың тәжірибесі.
10.Қорытынды: Жобаның артықшылықтары және келесі қадамдар.

Анықталған тәуекелдер негізінде презентацияға тәуекелдер талдауын енгізіңіз. 
Қосымша:  SWOT  талдау  қосу  (Strengths  –  күшті  жақтар:  оңай  интерфейс; 
Weaknesses – әлсіздіктер: жоғары шығындар; Opportunities – мүмкіндіктер: нарық 
өсуі;  Threats  –  қауіптер:  бәсекелестік)  –  талдауды  жақсарту  үшін.  Affinity 
mapping:  Тәуекелдерді  стикерлерге  жазып,  топтаңыз  (Miro  арқылы).  Бұл 
жобаның  тиімділігін  арттырады,  себебі  тәуекелдерді  параллель  талдауға 
мүмкіндік береді.

2. Жобаны қорғауды жоспарлаңыз.
5  минут  ішінде  таныстыру,  сұрақтарға  жауап  беру.  Мүмкін  сұрақтарға 

дайындалыңыз.
Мысалы: "API істен шықса не істейсіз?" – жауап: "Резервтік API және апта 

сайынғы тестілеу арқылы минимизациялаймыз."
Қорғанысқа тереңірек дайындық: Ықтимал қиын сұрақтар

 "Егер қаржыландыру тоқтап қалса не істейсіздер?"
 "Нарыққа  сізден  кейін  ірі  бәсекелес  кірсе,  сіздің  стратегияңыз  қандай 

болады?"
 "Пайдаланушылардың  кері  байланысы  негативті  болса,  өнімді  өзгертуге 

дайынсыздар ма?"
Жауап  беру  стратегиясы:  Әр  сұраққа  "Біз  бұл  тәуекелді  алдын  ала 
қарастырдық...",  "Біздің  резервтік  жоспарымыз  бойынша..."  деген  сияқты 
дайындықпен жауап беріңіз.


